
Taiwan Hebdo 38-2016

Description

1. Informe

Ainda que enviara igualmente unha delegacion, Taiwan non podera participar nos traballos da OACI (Organizacion de
Aviacidn Civil Internacional) na reunion convocada en Canada e que iniciara os seus traballos o préximo dia 27 de
setembro. En 2013 participou por primeira vez neste cume que analiza e fixa as normas internacionais de seguridade para
a aviacion. Taipei conserva a responsabilidade da Rexidn de Informacién de Voo da capital, un espazo aéreo crucial en
Asia-Pacifico.

A presidenta Tsai Ing-wen dixo que a seguridade aérea é un dereito humano que non deberia ser negado ou afectado por
factores politicos. O Consello de Asuntos de China continental emitiu unha declaracién de descontento e insatisfaccion.
EUA apoia a participacion de Taiwan na OACI e nas organizacions internacionais nas que a condicion de Estado non é un
requisito previo para a adhesion.

Dias atras transcendeu que a denegacion de entrada a dous funcionarios da Oficina Nacional de Pesca nunha reunién da
FAO en Roma o pasado xullo consumouse a instancias de China continental. E a primeira vez que isto sucede desde
2003, o cal releva a contundencia da vontade de Beijing neste aspecto.

Ainda que Taipei espere que o continente deixe de vetar a participacion en reunions internacionais, cabe prever que a
presion seguira aumentando. Os intentos promovidos por alguns sectores para participar nos XXOO de Tokio 2020 co seu
propio nome contrastan coa realidade das presions dispensadas aos integrantes do equipo paralimpico en Rio para
cambiar a tarxeta de identificacion nos seus uniformes. Ainda que Taiwan evite antagonizar con China continental, gafia
enteiros a posibilidade de que o conflito agravese e chegue mais lonxe, deixandoa illada e sen aliados diplomaticos. A
recente visita de oito lideres do poder local afins ao KMT a Beijing revela un paso mais na presion dispensada a
administracion de Tsai e o PDP.

Non parece correr perigo a participacion no cume de APEC en novembro, un foro de contido marcadamente econémico,
pero a exclusion das reuniéns multilaterais reduce non s6 a sua visibilidade senén tamén as posibilidades de comunicarse
e interactuar cun minimo de certeza. A proxima semana, representantes de Taiwan deben participar nunha reunién de
ministros responsables de seguridade alimentaria en Peru.

A vista da protesta taiwanesa, Beijing fixo saber que a participacion internacional estara suxeita & aceptacion do Consenso
de 1992, reiterandose na sua posicion de lifia dura e rexeitando calquera posibilidade de establecer un consenso
alternativo co PDP. Estreitdndose o cerco, poida que a Taiwan non lle quede mais opcidn segura que 0 apoio nas propias
ONGs para asegurarse unha minima participacién a nivel internacional.

2. Observacions de contexto.

* O Yuan Lexislativo aprobou un borrador preliminar da Lei de Reforma dos Organos Xudiciais que prevé a eliminacion da
Division Especial de Investigacion, creada en 2007 para ocuparse dos casos de corrupcién de altos cargos do goberno, a
administracion e o exército.

* O empefio do goberno en aprobar a Lei da Electricidade esperta receos na cidadania ante o temor, desmentido polo
primeiro ministro Lin Chuan, de que supofia un alza significativa dos prezos da electricidade.

* Varios membros da TSU protestaron ante a sé do KMT en Taipei contra a comitiva de alcaldes que viaxou a Beijing
impulsada por devandito partido. Membros do KMT organizaron unha contra-proposta. Ante a accién dos “oito escravos
azuis”, a TSU esixe ao goberno que recorte o orzamento dos oito municipios involucrados.

* Alguns fondos do KMT, incluidos os pertencentes s slias dlas grandes empresas financeiras, estan baixo investigacion.
A conta bancaria Sinopac foi conxelada a instancias da comisién que investiga as suas contas. O KMT declarou en 2006
bens por valor de NT$27.000 millons que en 2015 ascenderian a NT$16,6 millons. Durante décadas considerouse ao KMT
como o partido mais rico do mundo.

* Taipei e Google Earth dialogan sobre a pixelizacién das imaxes da illa Taiping, a maior das Spratly/Nansha e baixo
control de Taiwan, que revelarian a existencia de instalacions secretas relacionadas coa defensa deste enclave.

3. Datos relevantes

* Estados Unidos remprazou a China continental para converterse no maior debedor de Taiwan. Ata finais de xufio, os
préstamos ofrecidos polos bancos taiwaneses a Beijing rexistraron unha diminucion trimestral de US$3.700 milléns e
US$2.900 milléns, marcando o sétimo trimestre consecutivo que caera a exposicién de Taiwan a China continental sobre a
base do risco tanto Ultimo como directo, segundo o Banco Central.

* A presidenta Tsai Ing-wen presidiu a apertura da chamada Fonte de Foténs de Taiwan, un dos proxectos tecnoloxicos de
maior envergadura da illa. Ademais, presidiu a botadura de dous novos buques destinados a mellorar as capacidades do
servizo de gardacostas. Tsai eloxiou o programa de construcion de buques.

* No ranking de saude de The Lancet, Taiwan sitase na posicion 32 (China continental na 92). Islandia figura en primeira
posicion.

* A taxa de desemprego foi do 4,08 por cento en agosto, unhas 480.000 persoas, cun lixeiro aumento do 0,06 por cento en
relacion a xullo.

* As exportacions creceron en agosto un 8,3 por cento, pofiendo fin a 16 meses de contraccion.

* O comercio entre China continental e Taiwan descendeu un 9,8 por cento nos primeiros sete meses do ano. Taiwan é o
sétimo maior socio comercial de China continental. Os proxectos financiados con fondos de Taiwan no continente
incrementaronse nun 32,2 por cento nos sete primeiros meses do ano.

* En 2015, 18.645 estudantes estranxeiros estudaron o idioma chinés en Taiwan, cun incremento do 20 por cento en
relaciéon ao ano anterior. Taipei creou agora unha oficina global para o ensino do mandarin. A meta é chegar aos 60.000
en 20109.

* Brasil € o maior socio comercial de Taiwan en América Latina, cun comercio bilateral que en 2015 alcanzou a cifra de
US$3.050 millons.

* As oficinas representativas de Taiwan en Hamburgo e outras en Noruega, Guam e Jedda, poderian ser as primeiras en
ser pechadas proximamente.

* Segundo Passport Index, o pasaporte taiwanés achase na posicion 29 no ranking mundial de mobilidade. En Asia ocupa
a posicion 7, tras Corea do Sur, Singapur, Xapon, Malaisia, Hong Kong e Brunei.

4. Nomes relevantes

* John Deng, ministro sen carteira e de economia no anterior goberno, asumiu a responsabilidade da nova Oficina para as
Negociaciéns Comerciais.

* O deputado do PDP Hsu Kuo-yong sera o novo portavoz do Yuan Executivo a partir do 1 de outubro.

* Arthur H. Rosenfeld, Jennifer A. Doudna, Feng Zhang, Emmanuelle Charpentier, William Theodore de Bary e Louise

Arbour, foron os galardoados cos Premios Tang na sta segunda edicion.

